
Latar Belakang Hari Statistik Negara & Sedunia 2025
Jabatan Perangkaan Malaysia

Hari Statistik Negara dan Sedunia telah mula disambut pada tahun 2010
dan disambut secara tahunan di peringkat kebangsaan bermula pada
20 Oktober 2017. Sambutan Hari Statistik Negara (HSN) 2025 amat
bermakna kerana disambut bersekali dengan Hari Statistik Sedunia yang
disambut setiap lima (5) tahun sekali oleh Agensi Statistik di peringkat
antarabangsa.

Sambutan HSN pada tahun 2025 merupakan sambutan kali ke-9 yang
bertemakan “Statistik Nadi Kehidupan”. Jabatan Perangkaan Malaysia
(DOSM) telah menjalankan pelbagai program dan aktiviti Road to HSN yang
melibatkan pelbagai pihak Kerajaan Persekutuan, Jabatan, Pihak Berkuasa
Tempatan (PBT), Institusi Pengajian Tinggi (IPT), komuniti setempat dan
sektor swasta serta pelbagai lapisan masyarakat di Negeri Pahang Darul
Makmur. Antara program yang telah diadakan ialah Sesi Literasi Statistik
bersama Komuniti, Karnival Kerjaya, Debat Statistik IPT, DOSM Datathon,
Pengucapan Awam, Stats Talk, Sukan Rakyat, Pemeriksaan Kesihatan dan
Forum Perdana Ehwal Islam.

HSN akan memberi impak yang ketara kepada inisiatif DOSM untuk
meliterasikan statistik dalam kehidupan seiring dengan visi dan misi bagi
memperkukuhkan Sistem Statistik Negara yang sedang dilaksanakan.
DOSM juga akan sentiasa memastikan budaya statistik dapat memberikan
manfaat kepada pembangunan negara dan kesejahteraan sejagat selari
dengan aspirasi Malaysia MADANI.

Objektif

1. Meningkatkan kepentingan statistik sebagai asas (central)
kemakmuran kehidupan bermasyarakat dan negara;

. Meningkatkan kesedaran dan kefahaman dalam kalangan
komuniti tentang kepentingan statistik kepada negara;

. Memperkukuhkan kerjasama dengan pihak berkepentingan
khususnya bagi proses pengumpulan data Jabatan;

. Mengiktiraf sumbangan ahli statistik di Malaysia, terutama dalam
pengurusan statistik rasmi berdasarkan kepada asas-asas
perkhidmatan, integriti dan profesionalism; dan

. Mempromosikan aktiviti-aktiviti DOSM semasa Hari Statistik
Negara.

Jabatan Perangkaan Malaysia  (DOSM)  merakamkan
setinggi-tinggi penghargaan dan ucapan terima kasih kepada
semua pihak yang telah memberikan komitmen, kerjasama

serta sumbangan yang amat bermakna, sama ada secara |
langsung mahupun tidak langsung, dalam menjayakan
Maijlis Sambutan Hari Statistik Negara dan Sedunia 2025 yang
telah berlangsung pada 16 hingga 19 Oktober 2025, bertempat di
Sungai Koyan, Lipis, Pahang Darul Makmur. DOSM amat
menghargai semangat kebersamaan yang telah dipamerkan

dan berharap agar kerjasama yang erat ini akan terus |
diperkukuh dalam menjayakan inisiatif serta program-program
yang akan datang demi menyokong agenda pembangunan

negara berasaskan data yang berkualiti.

